
KONSOLIDATSIYALASHGAN 
MOLIYAVIY HISOBOT 
TUZISHNING ZARURLIGI

Avazov Ilxom Ravshanovich
PhD, Toshkent davlat iqtisodiyot universiteti Audit kafedrasi dotsenti 

Annotatsiуa: Mazkur maqolada aksiyadorlik jamiyatlar tomonidan konsilidatsiyalashgan moliyaviy hisobotni tuzishda 
moliyaviy hisobotning xalqaro standart talablari hamda tuzish uslublarini belgilash asosida xo‘jalik yurituvchi subyektning 
moliyaviy ahvolini bilishga katta imkon yaratadigan ko‘rsatkichlar keltirib o‘tilgan. Konsolidatsiyalashgan moliyaviy hiso-
botning tarkibiy qismlarini bir xillashtirish jarayonida yuzaga kelgan muammolar va ularning yechimlari bo‘yicha xulosa va 
tavsiyalar ishlab chiqilgan.

Kalit so‘zlar: moliyaviy hisobot, teskari balans, konsolidatsiyalashgan moliyaviy hisobot, hisob siyosati, chet el kapital, 
moliyaviy hisobotning xalqaro standartlari.
Abstraсt: In this article, when preparing consolidated financial statements by joint-stock companies, indicators are consid-
ered that provide an excellent opportunity to find out the financial condition of an economic entity based on the require-
ments of international standards for financial reporting and the definition of the concept of preparation. methods are given. 
Conclusions and recommendations were developed on problems that arose in the process of unifying the components of 
consolidated financial statements and their solutions.

Keу words: financial statements, reverse balance sheet, consolidated financial statements, accounting policies, foreign 
capital, international financial reporting standards.
Аннотация: В данной статье при подготовке консолидированной финансовой отчетности акционерными обще-
ствами рассмотрены показатели, которые дают прекрасную возможность узнать финансовое состояние эконо-
мического субъекта на основе требований международных стандартов к финансовой отчетности и определения 
понятия подготовки. даны методы. Разработаны выводы и рекомендatsiи по проблемам, возникшим в процессе 
унификatsiи компонентов консолидированной финансовой отчетности и их решениям.

Ключевые слова: финансовая отчетность, обратный баланс, консолидированная финансовая отчетность, учетная 
политика, иностранный капитал, международные стандарты финансовой отчетности.

K I R I S H
Xo‘jalik yurituvchi subyektlarning buxgalteriya hisobi ma’lumotlarini xalqaro standart talablariga moslashti-

rishda ko‘p muammolarga duch kelinmoqda va katta xarajat talab qilmoqda. Bugungi kunga qadar mam-
lakatimizda buxgalteriya hisobining milliy standartlari va moliyaviy hisobotning xalqaro standartlari yanada rivoj-
lanmoqda. Bunda buxgalteriya hisobi va hisobotlarni xalqaro standartlarga moslashtirishning nazariy hamda 
uslubiy asoslari to‘liq ishlab chiqilmaganligi sababli yirik xo‘jalik yurituvchi subyektlarda milliy, xalqaro standart-
 lar parallel foydalanib kelinmoqda. 

Kompaniyaning konsolidatsiyalashgan hisob-kitoblarini shakllantirish uchun moliya  viy hisobotning asosiy 
elementlari xalqaro standartlar va normativ-huquqiy hujjatlarga muvofiq tuzilgan bo‘lib, ularning tuzilishi 
o‘rganilib turli konsolidatsiya usullaridan foydalanilmoqda. Mazkur holatda konsolidatsiyalashgan hisob-kitoblar 
shakllantirilib, konsolidatsiyalashgan moliyaviy hisobot kompaniyalarda turlicha tuzilmoqda.

M A V Z U G A  O I D  A D A B I Y O T L A R  T A H L I L I
Konsolidatsiyalashgan moliyaviy hisobotni tuzish masalalari ko‘pgina iqtisodchi olimlar tomonidan 

o‘rganilgan. Xususan, iqtisodchi olim R.Dusmuratov fikricha, “Umumlashgan (konsolidatsiyalashgan) moliyaviy 
hisobotni tuzish qoidalari xalqaro standartlarga muvofiq tuziladi. Bunda bosh firmadan ajralib chiqib faoliyat 
yuritayotgan korxonalar guruhi uchun umumlashgan moliyaviy moddalarni tuzish va taqdim qilish to‘g‘risida 
so‘z yuritiladi” [3].

SA.Karimov, F.Islomov, A.Avloqulovlar “Konsolidatsiyalashgan moliyaviy hisobotni tuzishning asosiy maq-

sadi korparatsiya faoliyati natijalari va moliyaviy holatini to‘lig‘icha ochib berishdan iborat”, deb ta`riflaydi [4].
A. Sotvoldiev va Yu.Itkinlarning fikricha, “Bosh korxona va ularning Sho‘ba korxonalari, filiallari, vakilliklari 

bo‘lsa, 8-sonli buxgalteriya hisobining milliy standarti (BHMS)ga binoan konsolidatsiyalashgan moliyaviy hiso-
botlarni tuzadi. Bu BHMS bosh jamiyat guruhining konsolidallashgan moliyaviy hisobotini tuzish va topshirish 
tartibini belgilaydi.” [6].

B.Xoshimov “Sho‘ba korxonalari, filiallari va vakilliklariga ega bo‘lgan korxonalar konsolidallashgan (bir-
lashgan) moliyaviy hisobot tuzadi. Sho‘ba korxonalarga qo‘yilgan qo‘yilmalar bosh korxonaning moliyaviy hiso-
botida uning moliyaviy qo‘yilmalari sifatida aks ettiradi”, [7] deb ta’kidlashgan.

Xorijlik iqtisodchi olimlardan V.V.Kovalev, Vit.V.Kovalev “Konsolidatsiyalashgan moliyaviy hisobotlarni 
amaliyotda qo‘llanilishi va yanada takomillashtirilishi uchun quyidagi omillar ham asos hisoblanadi: buxgal-
teriya hisobining yangi usullarini qo‘llashda to‘siqlar yo‘qligi; biznesni birlashtirish jarayonlarining maqsadga 
muvofiqligi to‘g‘risida xabardorlik; yirik fond birjalari tomonidan birlashtirish g‘oyasini ma’qullash” [9], deb ta’kid-
lagan. 

V.S.Plotnikov “Konsolidatsiyalashgan moliyaviy hisobotni amaliyotda takomillashtirish davlatlarning nor-
mativ-huquqiy va o‘zlarining sharoitidagi o‘zgarishlar, shuningdek 1983-yil 13-iyundagi Yevropa Ittifoqining Yet-
tinchi direktivasi qabul qilinganligi”ni qo‘llab-quvvatlaydi. Bunda xorij mamlakatlari tajribasini ko‘radigan bo‘lsak, 
konsolidatsiyalashgan moliyaviy hisobotni tuzish bo‘yicha bizning mamlakatimiz anchagina orqada qolib ket-
ganligidan dalolat beradi [10].

T A D Q I Q O T  M E T O D O L O G I YA S I
Tadqiqot davomida korxonalar bankrotlik risklarini baholash h uchun mavjud modellar tahlili oʻtkazildi unda 

guruhlash, taqqoslama tahlil, statistik tahlil kabi medodlardan foydalanildi.

T A H L I L  V A  N A T I J A L A R
Iqtisodiyotini modernizatsiyalash sharoitida xorijiy investorlarning strategik qaror qabul qilishi ko‘p jihatdan 

moliyaviy hisobotlarning ishonchliligi va ularga berilgan xolisona bahoga bog‘liq bo‘ladi. Moliyaviy hisobotning 
xalqaro standartlar asosida bir-biri balan bog‘liq bo‘lgan guruhlarning konsolidatsiyalashgan moliyaviy hisobot-
larini tuzish uchun konsolidatsiyalashgan buxgalteriya tizimini ishlab chiqish lozim bo‘ladi. 

Konsolidatsiyalashgan buxgalteriya hisobining maqsadi va vazifalari moliyaviy hisobotning xalqaro stan-
dartlari asosida konsolidatsiyalashgan moliyaviy hisobotlarni tayyorlash uchun asos bo‘lib xizmat qiladigan 
o‘zaro bog‘liq tashkilotlar guruhining moliyaviy ahvolini va moliyaviy natijalarini aks ettiradigan konsolidatsi-
yalashgan hisob-kitoblarning ma’lumotlari tizimi sifatida tavsiflanadi. Yirik xo‘jalik yurituvchi subyektlar tasar-
rufida sho‘ba, qaram, tashkilotlari bo‘lgan bosh korxonalar konsolidatsiyalashgan moliyaviy hisobotni tuzish 
tartibini ishlab chiqadilar hamda xalqaro standart talablariga moslashtirish talabini keltirib o‘tadi.

Buxgalteriya hisobi to‘g‘risidagi qonunning 23-moddasida konsolidatsiyalashgan moliyaviy hisobot haqida 
quyidagicha keltirilgan. “Konsolidatsiyalashgan moliyaviy hisobotni tuzish tartibi, shuningdek asosiy xo‘jalik 
jamiyatining nazorati ostidagi tashkilotlarga qo‘yiladigan talablar buxgalteriya hisobi standartlari bilan belgila-
nadi” [1].

Konsolidatsiyalashgan moliyaviy hisobotda ma’lumotlarni taqdim etish bo‘yicha muayyan talablarni belgi-
laydigan konsolidatsiyalashgan buxgalteriya tamoyillari: yagona valyutaning tamoyillari, hisobotning yagona 
hisobot davri tamoyillari, shuningdek, haqiqatga muvofiq qiymatdagi tashkilotlarning aktivlari va majburiyatla-
rini o‘lchash usulini to‘g‘ri tanlash imkonini beradi. Birlashtirilgan hisob-kitoblarni yuritish maqsadida bir-biriga 
bog‘liq bo‘lgan tashkilotlar uchun birlashtirilgan buxgalteriya hisobi siyosati ishlab chiqish, bu alohida tashki-
lotlarning ma’lumotlarini taqqoslash va taqsimlashni ta’minlaydi, birlashtirilgan tashkilotlar o‘rtasidagi amalga 
oshirilgan “ichki” operatsiyalarni ajratish imkonini beradi va moliyaviy hisobotning xalqaro standart talablariga 
mos ravishda bir guruh tashkilotlarning shaxsiy aktivlari, kapitallari va majburiyatlari haqida ma’lumot to‘plashga 
imkon yaratiladi.

Xalqaro standart talablariga javob beradigan va chet el investorlarini jalb qilishda asosli, ishonchli, deb 
hisob laydigan moliyaviy hisobot bu konsolidatsiyalashgan moliyaviy hisobotdir. Ushbu hisobotlarni tuzish va 
tasdiqlash uchun amaliy va uslubiy jihatdan tizim yo‘qligi, mamlakatimizda faoliyat yuritayotgan kompani-
yalarning xalqaro bozorlarda nufuzini kamaytiradi.

Iqtisodiyotni diversifikatsiyalash jarayonlarini rivojlantirishda uzoq muddatli aloqalar kompaniyalarning 
doimiy ish faoliyatini olib borish va raqobatbardosh mahsulotlarni ishlab chiqarishning mavjudligiga erishish 
muhim masalalardan biridir. Bunda kompaniyalar tomonidan tuziladigan konsolidatsiyalashgan moliyaviy hiso-

botlarni tayyorlash zaruriyatini yuzaga keltiruvchi asosiy omil bu munosabatlar doirasining kengayishidir. Hozirgi 
kunda aksiyadorlik jamiyatlari tomonidan konsolidatsiyalashgan moliyaviy hisobot tuzish va uning shaffofligini 
ta’minlash muhim masalalardan biri hisoblanadi.

O‘zbekiston Respublikasida aksiyadorlik jamiyatlari tomonidan konsolidatsiyalashgan moliyaviy hisobotni 
O‘zbekistonga xalqaro investitsiyalarni jalb qilish, jahon bozorlariga chiqish maqsadida tuzishi talab qilinadi.

1-jadval: Konsolidatsiyalashgan moliyaviy hisobotni e’lon qiladigan tashkilotlar haqida ma’lumot1

Konsolidatsiyalashgan moliyaviy hisobotni e’lon 
qiladigan tashkilotlar

Hisobot yillari

2015 2016 2017 2018 2019 2020 2021 2022

Konsolidatsiyalashgan moliyaviy hisobotni e’lon qilishi 
shart bo‘lgan tashkilotlar soni 220 230 247 244 252 254 258 253

Konsolidatsiyalashgan moliyaviy hisobotni tuzib e’lon 
qilgan tashkilotlar soni 32 41 35 35 38 48 45 47

Konsolidatsiyalashgan moliyaviy hisobotni e’lon qilmagan 
tashkilotlar soni 188 189 212 209 214 206 213 206

Konsolidatsiyalashgan moliyaviy hisobotni tuzib, e’lon 
qilgan tashkilotlar ulushi (%) 14,5 17,8 14,2 14,3 15,1 18,7 17,4 18,5

Jadval ma’lumotlaridan ko‘rinib turibdiki, konsolidatsiyalashgan moliyaviy hisobotni chop etishlari shart 
bo‘lgan tashkilotlar 2015-yilda 14,5 foizni tashkil qilgan, 2022-yilga kelib bu ko‘rsatkich 18,5 foizni tashkil etgan-
ligini ko‘rishimiz mumkin. Ma’lumotlardan ko‘rinib turibdiki mazkur holat bo‘yicha yillar ketma-ketligini ko‘radigan 
bo‘lsak deyarli o‘zgarmagan. Bu esa, aksariyat tashkilotlar shu davr mobaynida o‘z mavqeini oshirishga harakat 
qilmaganligini ko‘rsatadi.

Shunday ekan, aksiyadorlik jamiyatlari tomonidan konsolidatsiyalashgan moliyaviy hisobot tuzishning 
nazariy jihatlarini tahlil qilish, uni shaffofligini ta’minlash masalasi doimo dolzarb vazifalardan biri bo‘lib qoladi.

Analitik va sintetik hisoblarni joriy etish asosida sho‘ba korxonalar va sho‘ba korxonalarga investitsiyalarni 
hisoblash uslubini aniqladi. “Aloqador bo‘lmaganlarning ulushlari” alohida sintetik hisobida qo‘shma korxonalar 
nazoratidagi ulushini aks ettirish zaruriyati vujudga keladi;

● filiallar kapitalining tarkibiy qismlari to‘g‘risidagi axborotlarni cheklash uchun tarixni belgilash va ushbu 
sanadan keyin aniqlashni begilash;

● o‘zaro dividendlar va qarzlarni, shuningdek, ichki daromadlarni va sotish qiymatlarini ajratish va 
chiqarib tashlash imkonini beradigan tashkilotlar guruhida amalga oshiriladigan bitimlarning konsoli-
datsiyalashgan hisobini yuritishning va asosli usullarini, “ichki” savdo ustamalarini ro‘yxatdan chiqarish 
uchun o‘rtacha foizlarini ishlab chiqish;

● o‘z mablag‘lari manbalar balanslari va jamlangan hisob-kitoblar jadvali asosida bir-biriga bog‘liq bo‘lgan 
tashkilotlar guruhiga kiruvchi korxonalarni konsolidatsiyalashtirilgan hisob-kitoblari ko‘rsatkichlarini bir-
lashtirish;

● konsolidatsiyalashgan moliyaviy hisobotdagi ko‘rsatkichlarini shakllantirishning tarkibi va tartibini 
aniqlash, buxgalteriya hisobi ma’lumotlarini moliyaviy hisobotning xalqaro standartlari talablariga 
moslashtirish zarurdir.

Konsolidatsiyalashgan buxgalteriya funksiyalari axborot va tahliliy buxgalteriya vazifalarini ajratib turishi 
mumkin. Hisobotning axborot funksiyasi o‘zaro bog‘liq tashkilotlar guruhi aktivlarining, majburiyatlarining va 
kapitalining holati to‘g‘risidagi axborotni jamlash, to‘plash va birxillashtirishda amalga oshiriladi. Analitik funk-
siyani bir-biriga bog‘liq bo‘lgan tashkilotlar guruhining ishlab chiqarish va moliyaviy faoliyatini tahlil qilishdan 
iborat.

Birlashtirilgan tashkilotlar uchun birlashtirilgan buxgalteriya siyosati ishlab chiqilgan bo‘lib, bu alohida tash-
kilotlarning ma’lumotlarini taqqoslash va taqsimlashni ta’minlaydigan konsolidatsiyalashgan hisobni yuritish 
uchun qo‘llaniladi. 

Hisob siyosatini shakllantirishda alohida ahamiyatga ega hisob-kitob ma’lumotlarni ishlab chiqish. Ushbu 
hisob siyosati o‘zaro bog‘liq tashkilotlar o‘rtasida amalga oshirilgan “ichki” operatsiyalarni taqiqlash imkonini 
beradi, shuningdek, moliyaviy hisobotning xalqaro standartlar talablariga muvofiq tashkilotlarning guruhlari 
shaxsiy aktivlari va majburiyatlari to‘g‘risida ma’lumot beradi. Konsolidatsiyalashgan hisob-kitoblar jadvalining 
strukturasi xalqaro standartlarga muvofiq konsolidatsiyalashgan moliyaviy hisobotlarni tayyorlashni ta’minlaydi.

Yangi tahliliy va sintetik hisoblarni joriy etish asosida sho‘ba korxonalar va sho‘ba korxonalarga investitsi-

1 Muallif tomonidan tayyorlangan.

Syalarni hisoblash usuli aniqlandi. Investitsiyalarni konsolidatsiyalash usullarini hisobga olgan holda filiallar va 

sho‘ba kompaniyalar yangi sintetik va analitik hisoblarni joriy etish maqsadga muvofiq bo‘ladi. Xususan, kapital 
qo‘yilmalarning nazoratdagi ulushini hisoblash zarur.

Konsolidatsiyalashgan moliyaviy hisobotni tuzish bo‘yicha amallarni belgilash va birlashma tashkilotlari 
guruhlari faoliyatining konsolidatsiya qilinadigan ma’lumotlarini ayirboshlash balanslari asosida tashkil etishni 
ta’minlash uchun konsolidatsiya tuzatishlari kiritildi.

1-chizma: Teskari balanslar asosida konsolidatsiyalashgan hisobot tuzatish

Birinchi tuzatish guruhi, hisoblangan amortizatsiya tarkibidagi “ichki” savdo ustamalarini, shuningdek, 
guruh ichidagi operatsiyalardan olingan daromad va xarajatlar miqdorini hisobga olmagan holda tuzatishlarni 
o‘z ichiga oladi. Ushbu tuzatishlarning o‘ziga xos xususiyati shundaki, ularni chiqarib tashlash guruhga kiritilgan 
har bir tashkilotning hisob-kitobi bo‘yicha tiklash yozuvlari bilan amalga oshiriladi.

Konsolidatsiya tuzatishlarini hisobga olgan holda, o‘zaro bog‘liq tashkilotlar ishtirokidagi ulushni hisoblash 
muhim ahamiyatga ega. Barcha taqdim etilgan konsolidatsiya tuzilmalari maxsus ishlab chiqilgan analitik jad-
vallarda amalga oshirildi va ularni avtomatik tarzda amalga oshirish imkonini berdi. Konsolidatsiyalashgan 
moliyaviy hisobot ko‘rsatkichlarini shakllantirishning tarkibi va tartibini aniqlash buxgalteriya hisobi ma’lumotla-
rini moliyaviy hisobotning xalqaro standartlari talablariga muvofiq konsolidatsiyalashgan buxgalteriya hisobiga 
o‘tkazishni takomillashtirish masalalari muhim bo‘lib hisoblanadi.

Konsolidatsiyalashgan moliyaviy hisobotning tarkibiy qismlarini bir-biriga o‘zoro bog‘liq tashkilotlar guruhiga 
kiradigan kompaniyalarning o‘z mablag‘lar manbasi bo‘yicha tayyorlangan konsolidatsiyalashgan balans tuzish, 
moliyaviy hisobotning xalqaro standartlari bilan belgilangan barcha zarur hisobot komponentlarini o‘zida aks 
ettirish imkonini beradi. Shu bilan birga, ularni tayyorlash alohida moliyaviy hisobotlarni tayyorlash bilan bir xil 
tarzda amalga oshiriladi. Yagona hisob siyosati guruh a’zolaridan birortasi bir xil operatsiyalar yoki o‘xshash 
vaziyatlardagi hodisalar hisobini yuritish uchun konsolidatsiyalashgan moliyaviy hisobotlardan foydalanuvchilar 
uchun hisob siyosatidan farq qiladigan hisob yuritish siyosati qo‘llagan bo‘lsa, konsolidatsiyalashgan moliyaviy 
hisobotlarni tayyorlashda guruhning hisob siyosatiga moslikni kafolatlash uchun guruh a’zolarining moliyaviy 
hisobotlariga tegishli tuzatishlar kiritilishi lozim.

Shunday ekan, konsolidatsiyalashgan moliyaviy hisobotni baholash bosh kompaniya sho‘ba tashkilot-
larning daromadlari va xarajatlarini konsolidatsiyalashgan moliyaviy hisobotlarga bosh kompaniya sho‘ba tash-
kilotlari ustidan nazoratni olgan vaqtdan uni chiqib ketgan vaqtgacha kiritadi. Sho‘ba tashkilotlarining daromad-
lari va xarajatlari konsolidatsiyalashgan moliyaviy hisobotlarda aks ettirilgan sanada tan olingan aktivlar va 
majburiyalar qiymatlari asosida hisoblab chiqiladi. 

Bosh kompaniya va uning sho‘ba tashkilotlarining konsolidatsiyalashgan moliyaviy hisobotlarni tayyor-
lashda foydalaniladigan moliyaviy hisobotlarini bir hisobot sanasida tayyorlanishi lozim. Agar bosh kompaniya 
hisobot davrining oxiri sho‘ba tashkilotlari esa hisobot davrining oxiridan farq qilsa, sho‘ba tashkilotlari kon-
solidatsiyalashgan moliyaviy hisobot maqsadlari moliyaviy ma’lumotlarini konsolidatsiyalash imkoniyatiga ega 
bo‘lishi uchun qo‘shimcha moliyaviy ma’lumotlarni bosh kompaniyaning moliyaviy hisobotlari bilan bir sanada 
tayyorlaydi. Agar bosh kompaniyaning moliyaviy hisoboti sanasiga moslashtirishning iloji bo‘lmasa, bosh kom-

paniya sho‘ba tashkilotning moliyaviy ma’lumotlarini konsolidatsiyalashni sho‘ba tashkilotning oxirgi moliyaviy 
hisobotlaridan foydalanib amalga oshirishi lozim. Mazkur moliyaviy hisobotlarda keltirilgan sanasi va konsoli-
datsiyalashgan moliyaviy hisobotlar sanasi o‘rtasidagi davrda sodir bo‘lgan ahamiyatli hodisalar yoki muomi-
lalarning ta’siri hisobga olingan holda tuzatishlar kiritilishi kerak. Har qanday holda ham sho‘ba tashkilotlarining 
moliyaviy hisobotlari sanasi va konsolidatsiyalashgan moliyaviy hisobotlar sanasi o‘rtasidagi farq uch oydan 
oshmasligi, hisobot davrlari muddati hamda moliyaviy hisobotlar sanalari o‘rtasidagi farq esa muddatlari mos 
kelishi lozim [2]. 

X U L O S A  V A  T A K L I F L A R
Xulosa qilib shuni aytish joizki, konsolidatsiyalashgan moliyaviy hisobot tuzishda chet el kapitali ishtirokida 

tashkil qilingan korxonalarda konsilidatsiyalashgan moliyaviy hisobot tuzish xalqaro standart talablarini asosida 
bajarishni talab qiladi, ammo milliy hisob tizimimizda chet el kapitali kiritilgan korxonalar tomonidan konsili-
datsiyalashgan moliyaviy hisobot tuzish amaliyoti hali to‘liq joriy etilmagan. Konsilidatsiyalashgan moliyaviy 
hisobot tuzishda moliyaviy hisobotning xalqaro standart talablarini, moliyaviy hisobotlarni tayyorlash va taqdim 
etish usullarini belgilashdan iborat. Shunga ko‘ra, konsolidatsiyalashgan moliyaviy hisobot ma’lumotlari aso-
sida korxonaning moliyaviy holatini bilishga imkon beradi. 

